
						維基文庫，自由的圖書館

					

					


					
					
					此页尚未校对




永樂大典卷之六千五百二十四　　十八陽

𧚌〈洪武正韻側霜切。　　　　　　　　　　　　　　　　　　　見後漢杜林傳〉

樁〈洪武正韻側霜切樁橛許慎說文橛杙也。从木舂聲啄江切顧野王玉篇陟江切橛也。又書容初。橦也孫愐唐韻都江切郭忠恕佩觿集樁樁上陟江〉

〈翻樁橛下書容翻橦也丁度集韻株江切。杙也戴侗六書故說文新附曰橛。弋也橛短曰樁俗又曰榸樁。聲之轉也歐陽德隆押韻釋疑淙江切鄭之秀〉

〈精明韻唐封樁庫楊桓六書統知母統聲樁訛下仿此熊忠韻會舉要次商清音杙也。韓愈詩斬㧞枿與樁字潔慱義音莊橛也趙謙聲音文字通照〉

〈江切。古用舂韻會定正字切知光知眞氈樁〉　〈篆書〉〈徐鉉蒃韻〉〈六書統〉

〈隷書〉〈六書統〉　〈草書〉〈並張錦溪〉〈鮮于樞。並草書集韻〉

封樁〈文獻通考左藏封樁庫。孝宗所創。其法非奉親。非軍需不攴至淳熈末年徃徃以犒軍。或造軍器爲名撥入内庫。或睿思殿或御前〉

〈庫。或脩内司有司不敢執内藏庫。即祖宗時舊置。元豐三十二庫。崇寧後爲大觀東西庫。秦檜用事。時每三宫生辰。及春秋内教冬年寒食節與諸局所進書〉

〈皆獻令幣。由是内帑山積。紹興末。詔除太后生辰及内教外餘并减半孝宗初又併進書禮物罷之。紹熈初。始數取封樁錢入内藏御前甲庫者紹興中置凡〉

〈乗輿所需圖晝什物。其有司不能供者。悉於甲庫取之故百工𠆸藝之巧者皆出其間。日費母慮數百千。禁中既有内酒庫而甲庫所釀尤勝。以其餘酤賣頗〉

〈侵户部課額。以此軍儲常不足。臣僚以爲言乃罷之。宋會要神宗熈寧十年。二月三日。詔中外禁軍。已有定額。三司及諸路計置請受。歲有常數。其間偶有闕〉

〈額未招。簡人充填者。其請受並令封樁。毋得移用於次年春季。具數申樞宻院元豐元年。七月十三日。詔諸路轉運。及開封府界提點司樁管闕額。禁軍請受據元額月給〉

〈錢糧。委提點刑獄及府界提舉司。拘收於所在别封樁。二十四日。詔諸路封樁闕額禁軍請受可令樞宻承㫖同注籍。輙攴用者如擅攴封樁錢帛法。　二十五日三司言今具熈寧〉

〈十年終。在京及府界樁管闕額禁軍請給數目乞免封樁詔在京特依奏　十二月四日。樞宻承㫖司言准送下三司狀。在京禁軍闕額封樁。請受内錢絹特免其斛斗唯米〉


〈可存留。自餘衣賜等物。並屬三司應副及小麥已無剩數。欲乞特免勘會府界軍士衣糧等。自當依别處例。封樁其小麥如闕。即令三司以細色糧充從之。〉

